
大家好！歡迎收看快樂電視台，下背係今晡日愛報導个新聞 

 

▲南投縣長林明溱表示，南投除忒發展觀光，也愛認真拚經濟摎拚永續。埔里福

興溫泉、微型園區、南投市旺來園區、草屯手工藝智慧園區、竹山竹藝園區，這

兜計劃都既經在該進行當中，縣長還邀請當多企業家來南投投資，創造較多食頭

路个機會，希望分縣民有過較好个生活。 

  

▲ 兜輒輒聽講「多食果子對身體較好」，恅著食當多果子就一定係好个，敢正

經係恁樣？果子食著方法，對身體康健正有幫助，若係食个方法無正確顛倒會傷

害身體。其中有四種果子，糖分特別高，像係榴槤、西瓜、牛眼、荔枝，這幾種

果子輒常看著，當多人都中意食，若係毋知愛準則圖食，造成身體負擔，該就毋

好了，尤其係有糖尿病个人，過較愛曉得控制。 

  

▲今晡係二十四節氣个「夏至」，到當晝頭時，日頭九十度直照北回歸線，就係

一年當中日時頭最長，暗晡頭最短个一日。有一句俗諺講「夏至,風搓就出世」

意思就係夏至係梅雨(歐雨)就愛結束了，跈等係風搓个季節。還有一句話講「夏

至，有人請食飯乜毋想去」意思係講，夏至過後，天時會緊來緊熱，人會懶懶毋

想出門。這係摎大家講，天時熱愛多啉茶補足水分，避免熱過䢍嗄來發痧。 

  

以上係今晡日个新聞， 係第【  】號，感謝大家个收看 

▲竹山鎮係竹仔主要个生產區，早期个家庭用品，當多係用竹仔做个，像係竹蓆、

竹仔眠床、笠嫲、米篩、竹椅桌凳這兜，毋過，跈等時代个改變，這兜東西嗄漸

漸仔沒人用，慣用塑膠用品了，大家想著傳統个竹仔手藝若係失傳忒，該就無採

了，故所有兜人就開始設計用竹仔做个花盎仔、燈弇這兜个藝術品，分原旦無麼

个特色个竹仔，變到好用又好看，分竹製用品个手藝做得傳承下去。 

